
На третиот годишен конкурс за стрип наградата 
Лифт пристигнаа петнаесет стрипови од 17 
автор(к)и.

Главната награда, за 2020 година, ја доби 
Евгенија Трајковска со стрипот „Назад во 
2019-та“. Нејзината графичка приказна се 
издвои од сите други, и во нејзиниот случај 
жирито имаше сосема унисони ставови.

Околу другите награди работата не беше толку 
едноставна, така што второто место го делат три 
стрипа: „Можност“ на Климентина Соколовска, 
„Воена песна“ на Анастасија Зафировска и 
„Promise“ на Иван Коминовски.

Меѓу најдобрите се издвоија уште три стрипа, 
кои за нијанса не добија награди: „Зошто јас, 
Јан?!“ од Христијан Нашуловски, „Издржи“ од 
Кристина Ѓорѓиоска и „Она девојче онаму“ од 
Ева Дејановска.

Жирито во состав Никола Гелевски, Јана 
Јакимовска и Владимир Битољану го даде 
следново образложение:

„Назад во 2019-та“ е најкомплетен стрип, меѓу 
пристигнатите, дело со динамична и духовита 
приказна, и со одличен цртеж. Важно е да се 
нагласат и неговата  релевантност и актуелност.

Стрипот „Можност“ е одлично нацртан, со вешто 
користење на туш. Приказната е интригантна и 
има простор за понатамошно развивање.

„Воена песна“ е необичен стрип, без зборови, 
свртен кон областа на фолклорот. Иако е 
исклучително тешко да се раскажува приказна 
без зборови, овој стрип успешно го прави тоа.

„Promise“ е „најкласичен“ стрип, меѓу 
пристигнатите, со добар цртеж и прецизно 
кадрирање. Во однос на приказната, жирито го 
охрабрува авторот за попрецизна разработка.

Прворангираната авторка ќе добие книги и 
стрипови во противвредност од 250 евра. 
Другите тројца автор(к)и ќе ја поделат 
предвидената сума за второто и третото место - 
вкупно 250 евра.

Наградниот фонд, во висина од 500 евра, го 
обезбедија издавачите „Темплум“ и „Бункер“.

Во 2020 - 
петнаесет 
стрипови од  
17 автор(к)и



Еве ги кратките образложенија и за уште три 
добро оценети стрипа:

Стрипот „Зошто јас, Јан?!“ заслужува пофалби 
заради трогателната, храбра и важна квир 
приказна која е новост во македонскиот стрип. 
Жирито го охрабрува авторот за понатамошен 
развој во цртачкиот и типографскиот сегмент.

„Издржи“ е исто така мошне неконвенционален 
и храбар стрип. Градењето на таблите 
е оригинално, при што се преплетуваат 
текстуалните дневнички записи со оние 
ликовните. Стрипот претставува важен стилски 
исчекор, но жирито сугерира попрецизна 
разработка на концептот и на наративното 
течение.

„Она девојче онаму“ е сјаен детски стрип, 
мошне жив, разигран и колоритен. Жирито се 
надева дека оваа млада авторка ќе продоложи 
да создава во овој медиум.

Радува фактот што на конкурсот учествуваа 
неколку талентирани адолесцент(к)и и во оваа 
пригода ги охрабруваме најмладите учесници 
на конкурсот да продолжат да работат стрипови 
и да учествуваат на следните конкурси за 
наградата Лифт.

Радува и доминацијата на авторките (учествуваа 
13 авторки и само 4 автори) во медиум кој до 
неодамна се сметаше речиси исклучиво за 
машки.

Се разбира, ги охрабруваме сите креативни 
цртач(к)и и раскажувач(к)и, машки и женски, 
млади и возрасни, да учествуваат на „Лифт“ 
конкурсот, со што ќе ја збогатат и засилат 
македонската стрип сцена.



Евгенија Трајковска

„Јас сум Евгенија, човек што се губи во цртање, музика и други уметнички медиуми. 
Моментално студирам на ликовната академија во Скопје. Многу сум задоволна, луѓето 
таму се прекрасни! 

Цртам, поточно шкртам од кога знам за себе, но отскоро малку посериозно си ја сфатив 
работата. Некои околу мене често викаат дека не можеш да го работиш она што го сакаш 
и истовремено да бидеш задоволен, но јас ќе докажам дека не е невозможно! 

Во уметноста и во стрипот имаме целосна слобода за изразување и сметам дека е тоа 
најдобриот дел од професијата уметник.“

НАЗАД ВО 2019

Самоука. 

Научила да црта од книги и разни извори на Интернет, иако црта откако знае за себе. 

Најголемата инспирација  доаѓа од приказните, фолклорот, природата и семејството.

ВОЕНА ПЕСНА

Анастасија Зафировска

Климентина Соколовска

Студент на Ликовна академија на УГД - Штип (родена на 27.09.1999). Завршила гимназија 
во родното место - Македонска Каменица. 

Екстровертна, со желба за стекнување нови знаења. Го цени пишаниот збор и во  
слободно време сака да чита и пишува. Секако, во секојдневието има време и за 
подготовка на разни цртежи и слики. 

МОЖНОСТ

Иван Коминовски

Роден на 29.12.1998 во Битола, Р. Македонија. Средното образование го започнува и 
завршува (2015-2018) во ДМУ - Битола во класата на проф. м-р Спире Јовановски.

Понатамошното студирање го продолжува на ФЛУ - Скопје, моментално трета година 
во на класата на проф. м-р Исмет Рамиќевиќ, отсек вајарство. Исто и модул графички 
дизајн во класата на Ладислав Цветковски.

PROMISE

Христијан Нашуловски

Шеснаесетгодишно момче чија уметност е инспирирана од најголемите апсурди, 
бизарности и сé што е розово. Обожава екстравагантна експресија и искулирани муабети.

Непребол вечен му се исфрлените кукли по повод неговиот „премин“ од дете во алфа 
мажјак на патот Битола-Прилеп. Секогаш живееше во својата вселенска фантазија наместо 
во реалноста. Се гледа како пропаднат спортист и перспективен уметник.

ЗАШТО ЈАС, ЈАН?!

Кристина Ѓорѓиовска

„Учам во трета година во СУГС „Орце Николов”. Од мала имам голема страст за цртање, 
поттикната од анимираните ликови. Главната инспирација за мојот стил на цртање ја 
добивам од јапонскиот стрип-цртач Џунџу Ито. Се бавам и со уметничко лизгање и добивам 
доста мотивација за цртање од уметничкиот дел на спортот. 

Преку овој стрип сакав да се испразнам од негативноста предизвикана од лошите зборови 
на професорите, маките од многубројните повреди од лизгањето и целата ситуација со 
корона вирусот.“ 

ИЗДРЖИ

Ева Дејановска

Ева Дејановска е тринаесетгодишна ученичка со пасија за уметност, музика и литература. 

„Она Девојче Онаму“ е нејзиниот прв стрип.

ОНА ДЕВОЈЧЕ ОНАМУ

Стефана Димитриеска

Родена на 10.08.2002. Ученичка е во четврта година во Гимназијата „Јосип Броз – Тито“, 
Битола.

Поле на интерес: цртање стрипови, илустрации, рачно и дигитално. Со цртање се занимава 
последниве пет години. Во слободно време чита и собира информации поврзани со 
ликовната уметност. 

Сака да црта карактери и илустрации кои во иднина ќе може да ги анимира во некоја игра.

ВРКОЛАК

Теодора Крстевска

Има 18 години. Живее во Битола.  Учи во гимназијата Јосип Броз Тито во Битола, четврта 
година. 

Црта стрипови од 15-та години и тоа  е омиленото хоби. Освен стрипови, голем љубител е 
на крими книги и видео игри.

ВРЕДНУВАЊЕ НА НАШИОТ МАЈЧИН ЈАЗИК

Мирко Попов и  
Артур Попов-Кујача 

„Волимо бурека више од Јурека" 
Прдо & Смрдо Комикс

Мирко Попов престана да црта и пишува стрипови во сега далечната 1996-та година. Иако 
објавуван во Лифт, Маргина, Скопско Метро и Зрак, тој не успеа да се сфати и оствари себе 
посериозно на тоа поле.

На почетокот на 2020-та, предизвикан од некои луди стрипчиња на Артур Попов-Кујача, 
заедно со него ја формираат публицистичката куќа „Прдо & Смрдо" и заедно креираат 
неколку наслови: Атомик Бој, КоронаСаурус, Кавга со колички, Народна музика и второто 
продолжение на авантурите на БурекМен, епизодата „Волимо бурека више од Јурека", со 
кое учествуваат на конкурсот на Лифт.

Работат заедно, наизменично комбинирајќи идеи, зборови и цртежи.

Иднината некако повторно се чини светла. 

БУРЕКМЕН

Сара Божиноска

„Стрипот е посветен на мојотот татко кој почина неодамна. Тој ме воведе во светот на 
стриповите. Стрипот е потпрен на моментите што ги живеев со него; секој дел од стрипот 
се развива од повеќе детски стил кон повеќе реален, со цел да се прикаже мојата возраст 
во конкретната ситуацијата од сеќавањето: детски цртеж на тригодишно дете одговара 
на мојата тогашна возраст итн. Кон крајот се оди кон пореална слика и претстава која 
читателот треба да го доведе во мојата реалност и во мојата сегешна перцепција. 
Жолтата боја е одбрана намерно како светлина за црно-белите сеќавања;  ѕвездата 
е симбол на вечноста и животната енергија (сонцето), а змејот е симбол кој беше 
препознатлив за татко ми: Драган го викавме Dragon како и неговата тетоважа со змеј.“

ЅВЕЗДАТА НА ЗМЕЈОТ

Кристина Таневска  
и Наталија Наумовска 

Наталија Наумовска -цртеж

е дипломиран психолог на Универзитетот СВ. Кирил и Методиј во Скопје, автор е на 
неколку литературни дела (две во печатено издание, останатите во е-изданија). Основач е, 
уредник и автор на блогот krajbrezje.mk. Во слободно време радио водителка на емисијата 
„Кулитреција“.

Кристина Таневска - текст

студентка на Факултетот за Ликовни уметности во Скопје. Од мала има сон да се занимава 
со уметноста, а сега почнува да го остварува.

БРОЈКИТЕ НЕ СЕ САМО ЦИФРИ

Надица Тренчева

Родена во Кавадарци пред 52 години. Во кавадарци живее и создава. По професија е м-р 
по економија, по вокација слободен уметник: писател, фотограф, текстописец, музичар за 
своја душа, а сега ги прави првите обиди во цртање стрипови.

Покрај објавените поетски книги и алманаси, научни трудови и есеи, ова ќе биде нејзино 
прво издание од областа на стрипот, со кој се дружи од најмали нозе. Се надева, не и 
последно.

МОЕТО ИМЕ Е НАДА, А ТВОЕТО?

